
12. ТАҚЫРЫП. Бюджеттік  жоспарлаудың құқықтық негіздері 

 
Мемлекеттік жоспарлау жүйесін Қазақстан Республикасының Үкіметі Қазақстан Республикасының 

Президентімен келісу бойынша айқындайды. 

      2. Бюджет процесінде мынадай құжаттар пайдаланылады: 
      1) Қазақстан Республикасының немесе облыстың, республикалық маңызы бар қаланың, 

астананың әлеуметтік-экономикалық даму болжамы; 

      2) республикалық бюджет туралы заң, жергілікті бюджет туралы мәслихат шешімі; 

      2-1) республикалық бюджет бойынша болжамды шоғырландырылған қаржылық есептілік; 
 3) мемлекеттік органдардың стратегиялық жоспарлары; 

      3-1) бюджеттік бағдарламалар; 

      4) операциялық жоспарлар. 
      3. Мемлекеттік жоспарлау жөніндегі орталық уәкілетті орган мемлекеттік жоспарлау бойынша 

әдіснамалық басшылықты жүзеге асырады, мемлекеттік жоспарлау жүйесін жетілдіру және бюджет 

жүйесін дамыту жөнінде ұсыныстар әзірлейді, сондай-ақ бюджет саясатын қалыптастыруды жүзеге 

асырады. 
      Бюджеттік жоспарлау жөніндегі орталық уәкілетті орган бюджеттік жоспарлау саласындағы 

басшылықты және салааралық үйлестіруді, бюджеттік жоспарлау бойынша әдіснамалық басшылықты 

жүзеге асырады, сондай-ақ бюджеттік жоспарлау жүйесін жетілдіру жөнінде ұсыныстар әзірлейді. 
Әлеуметтiк-экономикалық даму болжамы жоспарлы кезеңге арналған бюджеттік параметрлермен 

өзара байланыстырылған стратегиялық мақсаттарды ескере отырып, Қазақстан Республикасының, 

облыстың, республикалық маңызы бар қаланың, астананың экономикалық даму параметрлерін және 
мемлекеттің бес жылдық кезеңге арналған экономикалық саясатын айқындайтын құжат болып табылады. 

      1-1. Әлеуметтік-экономикалық даму болжамы стратегиялық және бағдарламалық құжаттар мен 

елдегі жағдай және Республиканың ішкі және сыртқы саясатының негізгі бағыттары туралы Қазақстан 

Республикасы Президентінің Қазақстан халқына жыл сайынғы Жолдауы ескеріле отырып, жылжымалы 
негiзде бес жылдық кезеңге арналып жыл сайын әзiрленедi және мыналарды: 

      1) мемлекеттік басқарудың республикалық деңгейінде: 

      экономиканы дамытудың сыртқы және ішкі жағдайларын; 
      бес жылдық кезеңге арналған экономикалық саясаттың, оның ішінде салықтық-бюджеттік 

саясаттың мақсаттары мен міндеттерін; 

      бес жылдық кезеңге арналған экономикалық саясаттың, оның ішінде салықтық-бюджеттік 
саясаттың негізгі бағыттары мен шараларын; 

      бес жылдық кезеңге арналған әлеуметтік-экономикалық даму көрсеткіштерінің болжамын; 

      мемлекеттік қаржының тұрақтылығын бағалауды; 

      ішкі және сыртқы үкіметтік борыштың жоспарлы кезеңге арналған болжамын; 
      шоғырландырылған, мемлекеттік және республикалық бюджеттердің түсімдері мен 

шығыстарының, тиісті бюджеттің тапшылығы (профициті) мен мұнайға қатысты емес тапшылығының 

(профицитінің) болжамын қамтитын, жоспарлы кезеңге арналған бюджеттік параметрлердің болжамын; 
      Қазақстан Республикасы Ұлттық қорының түсімдері мен шығыстарының жоспарлы кезеңге 

арналған болжамын; 

      әлеуметтік-экономикалық даму басымдықтарын іске асыруға бағытталған шығыстардың жаңа 

бастамаларын; 
      2) облыс, республикалық маңызы бар қала, астана деңгейінде: 

      облыстың, республикалық маңызы бар қаланың, астананың әлеуметтiк-экономикалық даму 

үрдістерін, басымдықтарын, нысаналы индикаторлары мен көрсеткіштерін; 
      облыстың, республикалық маңызы бар қаланың, астананың әлеуметтiк-экономикалық даму 

көрсеткіштерінің болжамын; 

      мыналарды: 
      облыс, республикалық маңызы бар қала, астана бюджетінің түсімдері мен шығыстарының 

болжамын қамтитын, облыстың, республикалық маңызы бар қаланың, астананың бюджеттік 

параметрлерінің болжамын; 

      облыстың, республикалық маңызы бар қаланың, астананың әлеуметтік-экономикалық даму 
басымдықтарын іске асыруға бағытталған шығыстардың жаңа бастамаларын; 



      облыстың, республикалық маңызы бар қаланың, астананың басым бюджеттік 
инвестицияларының тізбесін қамтуға тиіс облыстың, республикалық маңызы бар қаланың, астананың 

жоспарлы кезеңге арналған бюджеттік параметрлерін қамтиды. 

      Нысаналы индикаторлар мен көрсеткiштер сандық және сапалық нәтижелердi айқындау үшiн 

түйінді бағыттар (салалар) бойынша белгiленеді, бес жылдық кезең iшiнде мемлекеттің әлеуметтiк-
экономикалық саясаты осы нәтижелерге қол жеткiзуге бағытталуға тиiс. 

      Ауданның (облыстық маңызы бар қаланың), аудандық маңызы бар қаланың, ауылдың, кенттің, 

ауылдық округтің әлеуметтік-экономикалық даму көрсеткіштері мен бюджеттік өлшемдері аудандарға 
(облыстық маңызы бар қалаларға) және аудандық маңызы бар қалаларға, ауылдарға, кенттерге, ауылдық 

округтерге бөліне отырып, облыстың әлеуметтік-экономикалық даму болжамының құрамында 

көрсетіледі. 

      2. Мемлекеттік жоспарлау жөніндегі орталық уәкілетті орган, облыстың, республикалық маңызы 
бар қаланың, астананың мемлекеттік жоспарлау жөніндегі жергілікті уәкілетті органы әлеуметтiк-

экономикалық дамудың және бюджеттiк параметрлердiң қосымша болжамды көрсеткiштерiн енгiзуi 

мүмкiн. 
      2-1. Әлеуметтік-экономикалық даму көрсеткіштерінің болжамы экономиканың ішкі және 

сыртқы даму жағдайларының өзгерістері ескеріле отырып нақтылануы мүмкін. 

      3. Жоспарлы кезеңнiң екiншi және үшiншi жылдарына арналған бюджеттiк параметрлердiң 
болжамы индикативтiк сипатта болады және әлеуметтiк-экономикалық даму болжамының өзгерiстерi, 

бюджеттiк мониторинг және нәтижелердi бағалау, басқа да iшкi және сыртқы факторлар ескерiле отырып, 

кезектi жоспарлы кезеңге бюджеттiк параметрлердiң болжамын әзiрлеу кезiнде нақтылануы мүмкiн.  

      4. Әлеуметтiк-экономикалық даму болжамын тиісінше мемлекеттік жоспарлау жөніндегі 
орталық уәкілетті орган және облыстың, республикалық маңызы бар қаланың, астананың мемлекеттік 

жоспарлау жөніндегі жергілікті уәкілетті органы әзірлейді және Қазақстан Республикасының Үкiметi 

немесе облыстың, республикалық маңызы бар қаланың, астананың жергілікті атқарушы органы 
мақұлдайды және ол бұқаралық ақпарат құралдарында жариялануға жатады. 

 


